
Пайғамбар алайҳиссаломнинг бандаликлари
энг шарафли камолот эканлигига далил |

Ақийда дарслари (295-дарс)

19:00 / 23 сентябрь    628 

Билингки, махлуқнинг камолоти – унинг Аллоҳга бўлган бандалигини
юзага чиқаришидадир. Банда бандаликни юзага чиқаришни қанчалик
зиёда қилса, унинг камолоти шунчалик зиёда бўлади, даражаси шунчалик
юксалади. Чунки фаришталар шаънида қуйидаги оят келган:

ڤ ڤ ٹ ٹ
«Йўқ! Икром этилган бандалардирлар» (Анбиё сураси, 26-оят).

Аллоҳ таоло Ўз Набийси соллаллоҳу алайҳи васалламни энг шарафли
мақомларда «банда» деб номлаган. Исронинг зикрида бундай дейди:



ٻ ٻ ٻ ٱ
«Ўз бандасини кечаси... сайр қилдирган Зот покдир» (Исро сураси, 1-
оят).

Шунингдек, бошқа оятларда:

ڌ ڌ ڍ ڍ ڇ ڇ
«Ва албатта, Аллоҳнинг бандаси Унга ибодат қилиб турганда...»
(Жин сураси, 19-оят).

ڇ ڇ ڇ ڇ چ چ
  «Ва бандасига нимани ваҳий қилган бўлса, ваҳий қилди» (Нажм
сураси, 10-оят).

ى ى ې ې ې ې ۉ ۉ
«Ва агар бандамизга нозил қилган нарсамиздан шубҳада
бўлсангиз...» (Бақара сураси, 23-оят).



Набий соллаллоҳу алайҳи васаллам умматларига ташаҳҳудда:

«Ашҳаду аллаа илааҳа иллаллоҳу ва ашҳаду анна Муҳаммадан
абдуҳу ва Расулуҳу» дейишни ўргатганлар, бунга амр қилганлар.

У зот соллаллоҳу алайҳи васалламнинг пайғамбарликларига далил:

چچ چ ڃ ڃ ڃ ڃ ڄ ڄ ڄ
«Муҳаммад ҳам бир Расул, холос. Ундан олдин ҳам расуллар ўтган»
(Оли Имрон сураси, 144-оят).

پ پ پ پ ٻ ٻٻ ٻ ٱ
«Муҳаммад Аллоҳнинг Расулидир, у билан бирга бўлганлар
кофирларга шиддатли...» (Фатҳ сураси, 29-оят).

ٹٹ ٿ ٿ ٿ ٿ ٺ ٺ ٺ ٺ
«...ва Муҳаммадга нозил қилинган нарсага иймон келтирганлар –
ҳолбуки, у Роббларидан келган ҳақдир...» (Муҳаммад сураси, 2-оят).



ڃ ڄ ڄ ڄ ڄ ڦ ڦ ڦ ڦ

ڃ ڃ
«Ўта ҳикматли Қуръон ила қасам. Албатта, сен расуллардандирсан.
Тўғри йўлдасан» (Ёсин сураси, 2-4-оятлар).

